SI U M UT INATSISARTUNI ILAASORTAATITAT / LANDSTINGSGRUPPEN

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik
apeqquteqarniarpunga.

Naalakkersuisunut apeqqut: Upernavimmi qilalugartassat qernertat ukioq 2009-2010-mut
pisassiinerit nungoreersimavaat tamannalu pillugu Naalakkersuisut pisassiinissamik
pilersaaruteqarnersut?

(Inatsisartuni ilaasortaq Hans Enoksen, Siumut)

Tunngavilersuut

Matumuuna naalakkersuisunut ageqqutiginiarpara Upernavimmi eqqaanilu qilalukkanik
gernertanik pisassat nungoreerput tamannalu soorunami piniartukkormiut ukiup sinneranut
neqissaqarniarnikkut inuuniarnikkullu annertuumik sunniuteqarnerluttussaasut takusinnaavarput.

Upernaviup nunaqarfittaanilu inuuniarnikkut atukkat piniartukkormiut ilaqutariit
eqqarsaatigalugit ilungersunarluinnassasut takusinnaavarput. Qilalukkat gernertat nungoreerput
tamannalu Naalakkersuisut pisasseqqinnissamik eqqgarsaateqarnersut paaserusunnarpoq.

Qilalugartassat qaqortat qularnanngivippoq sukkasuumik sila pitsaariarpat aamma
nungunneqassasut ukiallu taamaalinerani kaperlak takkukiartulersarpoq taamaaligaagallu aamma
piniartukkormiut inuuniarnerat ilungersunarsilluinnartarpogq.

Qilalukkanik gernertanik Upernavimmut eqqaanullu Nalaakkersuisut pisasseeqqinniarnersut
paaserusuppakka.



